
DIE ONDUIDELIKE KLANK

 Was baie bly om hier te wees vanmôre, en ons vertrou dat
die liewe Heer se seën op een en elkeen van julle sal rus.

En het nie geweet dat ek hier sou wees nie, soort van verrassend
vir my. Maar hulle het die diens afgelas, in Duitsland, vir nog ’n
week, as gevolg van iets wat plaasgevind het, hulle moes daardie
stadion gebruik. So ons gaan nie voor oor ’n—’n week van hierdie
komende Sondag af nie.
2 Volgende Sondag, sal ons wees by…volgende Saterdag
en Sondag, by die Metodiste kampgronde in Campbellsville,
Kentucky, vir ’n genesingsveldtog. Saterdagaand, sal ’n
genesingsdiens by Campbellsville, die Metodiste kampgronde
wees. Die volgende Sondagmiddag,wil ek ’n Evangelie Boodskap
preek, as die Here wil. En dan Sondagaand, weer, sal daar
’n genesingsdiens wees vir die mense onder…Dis naby my
tuisdorp, waar ek gebore en grootgeword het, of gebore is. En
ek het hier in Indiana grootgeword. So julle wat vriende het wat
na die genesingsdiens toe wou kom, wel, as die Here wil, sal ons
volgende Saterdagmiddag daar wees, of aand, liewer. Ek reken
sal rondom sewe-dertig begin. Ons geliefde pastoor gaan saam
met ons gaan, om die sang, ensovoorts, te voorsien.
3 En daar sal dienste wees by die tabernakel, hier, volgende
Sondagoggend en Sondagaand. En daar sal ’n—’n baie goeie
spreker hier wees om met julle te praat, ’n verrassing. So, ek
sal dit net so laat soos dit, want ons probeer iemand kry wat ’n
verrassing vir julle sal wees vir volgende Sondag. En so nou, julle
wat nie onder by Campbellsville kan wees, om saam met ons in
die diens te wees nie, wel, kom reguit na die tabernakeltjie toe en
dienste sal soos gewoonlik voortgaan, volgende Sondagoggend
en Sondagaand.
4 Ons sou verdaag, as daar miskien iemand hier is van naby
Campbellsville, ons probeer gewoonlik verdaag vir die dienste,
maar daar…ons het mense wat net nie, op die tydstip, kan
uitgaan na daardie dienste toe nie. En ons sal dienste spesiaal vir
hulle en die jongmense hê. So, almal word vriendelik uitgenooi
na hierdie goeie dienste.
5 Dan, ons het net gekry ’n…Nou net van tyd gepraat, hoe
dit regtig toeneem. Dink net. Ek sal hier vertrek om elfuur,
in die oggend, uit Louisville. En die volgende middag, net na
middagete, preek ek in Luxembourg, en Frankfort, Duitsland.
Dink net, van elfuur hier af, by…ek verlaat Louisville om
elfuur, en die volgende middag preek ek in Frankfort, Duitsland;
met vyf uur verskil, in die tyd, weggeneem daarvan, van die tyd.
Dink net daaraan! Goeiste! Dis moeilik om te glo, nie waar nie?

So vinnig! Maar ons het net, deur God se genade, ’n goeie direkte
roete gekry, die PC-9 van hier na New York; en, van daar af, met
die PanAmerikaanse. Dit neem ons net reguit Frankfort toe.
6 En dan sal ons daar wees vir—vir ’n paar dae, en dan gaan
ons van daar af Berlyn toe. En saam met die—die beroemde Hal
Herman, ek moet twee aande by hom wees in Berlyn, Duitsland.
Die beroemde bekeerde rolprentregisseur, van Hollywood, en is
bekeer in een van die dienste daarbuite. En hy’s ’n Duitser, van
geboorte. En hy’s terug in Duitsland, besig om die Evangelie te
verkondig onder ’n groot tent in Berlyn. En duisende kom agter
die ystergordyn uit. Dis…
7 Dit is beslis iets pateties. Een oggend, het ek gesit in Zürich,
Switserland, en, toe, daar was soveel mense. Ons het ’n honderd
ses-en-twintigduisendmense gehad daar by die diens, so ons kon
skaars uit die plek uitkom. En so almal, julle weet, pateties, en
gesmeek om voor gebid te word, en wou weet wat die Here vir
hulle sou sê.
8 En die Here het vir my gesê: “Gaan uit en gaan in die
rigting van die seestrand, of die meeroewer.” Switserland is so
’n pragtige land.

En ek het gesê: “Billy, stap jy saammet my.”
9 Hy het gesê: “Nou, pa, jy gaan heeltemal verstrengel raak
daarbuite, en jy sal die polisiemoet kry om jou daar uit te kry.”
10 En ek het gesê: “Wel, die Here sê vir my om in die rigting van
die oewer te gaan.” So ek het afgegaan en ver opgeloop langs,
niemand…DieDuitsers, en Switsers, en België, en Frankryk, en
Italianers, by die diens. Niemand hetmy hoegenaamd herken nie.
Ek het reguit verbygestap daar. En ek het ’n manier om myself
soort van ’n bietjie te vermom. Ek twyfel of my eie broer my sou
herken as hullemymoes ontmoet, sien. So…Enhywas…
11 Ek het reguit aangestap, en het daar opgegaan en gaan sit. En
Billy het gesê: “Wel, jy weet hulle kenmy, pa.”
12 Ek het gesê: “Wel,” ek het gesê: “hulle mag. Maar,” ek het
gesê: “die Here het vir my gesê om op te kom.”
13 Gesê: “Maar wat wil die Here hê moet jy doen?” Ongeduld
van ’n kind, julle weet.

Ek het gesê: “Hy sal daarvoor sorg.” Sien?
14 So ons het begin terugstap, langs die oewer. Ek het ’n ou man
daar sien sit, wat huil, lees, soos dit. Ek het gesê: “Daar’s hy.
Dis hy.”

Hy het gesê: “Jy gaan nie naderstap en met daardie man
praat nie?”
15 Ek het gesê: “Nee, hy gaan naderstap en met my praat.” Ek
het gesê: “Hy…” Ek het gesê: “Nou hy kom van ver af.” En ek
het gesê: “Hy het hiernatoe gekom; dis ’n noodgeval. Kyk jy en

sien of daardie man nie iets vir my het nie. En dit is in verband
met ’n vrou se arm. Sien?” Ek het gesê…

Gesê: “Hoe weet jy?”
16 Ek het gesê: “Daar was pas ’n visioen, en dis dieselfde
man, dis hy wat net daar sit.” En so het ek gesê: “Kyk nou net
anderpad, en loop verby hom.”
17 Ons het verbygeloop. Binne ’n paar oomblikke, het hy gesê:
“Pappa, daardie man volg ons.”
18 Ek het gesê: “Ek weet dit. En ons gaan om ’n draai gaan;
ons gaan oor ’n bruggie gaan, en hy gaan voor my loop en my
verbysteek net daar by die brug. Kyk of hy dit nie doen nie.”

Hy het gesê: “Goed.”
19 So, ons het verder gegaan. En daar het hy gestop, voor my
geloop, enmy verbygesteek net by ’n bruggie. Hy het gesê: “Broer
Branham?”
20 En hy het uitgehaal sy klein…het ’n sakkie gehad, soos wat
’n dame dra, en ’n handsakkie van ’n aard uitgehaal, sy paspoort.
En hy was van Rusland. En hy het ’n sakdoek daarin gehad
waaroor hy wou hê ek moes bid, en dit in ses repies geskeur,
vir ’n vrou met ’n baie slegte arm wat seergekry het en nie wou
gesond word nie, en aan die verdor was. En sy was die ma van
vyf kinders. Ses repies, julle sien, net presies.
21 En ek het na sy paspoort gekyk. Hy was van Rusland,
bo agter die ystergordyn. En om te dink dat hoedat die Here
Jesus…Daardie armeRus te aanskou! Ek het hom gevra hoeveel
daaronder was. Hy het gesê: “Daar is ’n paar honderd van ons
wat deur die grens gekomhet en na jou diens toe gekomhet.”

Ek het gesê: “Hoe het julle geweet ekwas hieronder?”
Hy het gesê: “Wel, ons het dit oor die Switserse radio gehoor.”
En ek het gesê: “Het julle ooit van my dienste daarbo

gehoor?”
22 Hy het gesê: “Toe die seuntjie opgewek is in Finland, het
dit regdeur Rusland gegaan.” Die heelpad deur Rusland; daardie
seuntjie wat opgewek was uit die dood. So dit wys net, God het
Sy kinders oral. Het Hy nie?
23 En Hal Herman het vir my vertel, gesê: “Billy, ons sal daar
wees…” Julle weet dis naby aan die grens, daar by Berlyn. Hy
het gesê: “Daar sal, miskien, vyfduisend mense, of tienduisend
mense wees, wat staan. Wanneer jy die diens verdaag, binne
tien minute (ondergrondse gange) kan jy nie ’n persoon sien
nie.” Hulle gaan weer terug agter die ystergordyn. Kom deur
soos molle.
24 So dit wys net dat ondanks al die ateïstiese, al die goddelose,
al die Naziïsme, Hitlerisme, en fascisme, en kommunisme, sal
nooit die Lig van die Evangelie uitdoof nie. Dis steeds in die harte

van mense. En Dit sal aan en aangaan, en aan en aan, en aan. Dit
sal nooit eindig nie.
25 Want Jesus het gesê: “Op hierdie Rots sal Ek My Kerk bou;
en die poorte van die doderyk sal Dit nooit oorweldig nie.”
26 Is dit nie wonderlik nie? Om te weet die einste rede waarom
julle in hierdie warm ou geboutjie sit, vanmôre, met waaiers wat
waai, is iets in ’n mens wat uitroep, ’n versteekte Krag waarvan
die wêreld niks weet nie. Net diegene wat deelgenote Daarvan
was, weet wat Dit is.
27 Werk die luidsprekertjies daarbo nou? ’n Rukkie gelede, kon
ek skaars my geliefde broer hoor, daaragter, die waaiers wat aan
was, en—en ek kon nie veel verstaanwat hy sê nie.
28 Wel, ons is bly om julle hier te sien vanmôre, uit op hierdie
warmdag.MoenieWoensdagaanddiens vergeet by die tabernakel
nie. En ek reken julle sal Broer Neville op dieselfde tyd hoor,
volgende Saterdagoggend, en dan sal hy—sal hy waarskynlik
reguit van daar af gaan, onder na Campbellsville toe dan, of
daardie aand, liewer, vir die dienste.
29 En bly om klein Edith te sien en die Wright familie weer hier
vanmôre, Suster Lawton, baie van die res van julle hier. En ekwil
graag vir Suster Angie en hulle hoor sing: “Hy lei die arend deur
die hemele sonder pad,” waar dit ook al was, toe ons ingekom
het. Ek het dit geniet.
30 Ek het probeer handskud met Broer Fleeman, daaragter, en
’n oomblik met hom praat. En dis hoe…Ek het net nie gekry
presies wat dit was nie. Kom ons kyk. [Broer Branham lees
saggies ’n gebedsversoek—Red.] Iemand hier wil hê…Dis ’n
gebed vir ’n ledemaat, ’n persoon.
31 Wel, verlede Sondagaand het ons ’n wonderlike diens gehad
oorkant by die Kerk Van Die Oop Deur, die Here wat ’n groot
wonderwerk daar gedoen het. En dit het omtrent hulle huis vol
mense gevul hierdie—hierdie week. So was ’n wonderlike tyd. O,
baie warm weer. Maar, tog, dank God, is ons in staat om hier in
die huis van die Here te wees, vanmôre, en gereed om die Here
te dien.

Sal ons bid?
32 Ons Hemelse Vader, ons dank U net nou, in die Naam van
Jesus, U geliefde Seun, vir alles watHy vir ons gedoen het. En ons
van ons sonde te vergewe, en ons in te nooi in hierdie wonderlike,
fantastiese gemeenskap van Sy lyding, en die gemeenskap van Sy
heerlikheid wat op die opstanding gevolg het, om dit verseker te
weet, dat Jesus opgestaan het uit die dood en lewendig is onder
ons vandag. Hoe onsHom liefhet vir watHy gedoen het! OmHom
te sien, hoe Hy die siekes genees, daardie klein, blinde dogtertjie
(wat Braille gelees het) gesond gemaak het, nou die aand, haar oë

laat oopgaan het, en deur die gebou laat loop het, aan die mense
bewys het dat Hy opgestaan het uit die dood.
33 En nou bid ons U, o, groot herrese God, die God van alle
gode, die Oppergesag oor alles wat daar op hemel en aarde is,
Heerser en Skepper. Ons bid dat U groot deurlugtigeWese ons sal
seën vandag, en U groot Majesteit in elke hart sal inry, vanmôre,
Vader, en alles onder beheer neem. Ons vra tot die eer van God.
In Jesus’ Naam bid ons. Amen.
34 Oorkant in die Boek van Een Korinthiërs, net vir ’n teks, as
ons dit so kan noem, vir ’n paar oomblikke. Ons wil graag ’n vers
of twee hier lees, om vir ons ’n agtergrond te gee en ’n getuienissie
wat ek vir julle wil vertel voor ons begin preek.
35 Ek het ’n paar notas hier neergeskryf, van verskillende dinge
wat ek vir julle wil sê oor dienste, en iets wat nou die dag gebeur
het. So, ek sal dit hopelik nie vergeet nie.
36 Nou, in Een Korinthiërs. God se Woord het altyd die
voorrang. Dis eerste. Hou SyWoord. En nou in die 14de hoofstuk,
en vanaf die 6de vers, lees ek hierdie.

Maar nou, broeders, as ek na julle kom en in tale
spreek, tot watter nut sal—sal dit vir julle wees as
julle…met julle spreek òf deur ’n openbaring, òf deur
kennis, òf deur profesie, òf deur lering nie?
Net soos met alle lewelose dinge wat ’n klank gee, of

dit ’n fluit…siter, of as hulle nie ’n onderskeid in die
toon laat hoor nie, hoe sal ’n mens weet wat op die fluit
of siter gespeel word?
Want as die basuin ook ’n onduidelike klank gee, wie

sal klaarmaak vir…oorlog? (Paulus wat praat.)
37 En dan oorkant in Psalms, die 1ste Psalm, lees ons hierdie.
“Welgeluksalig is die man waaraan God nie ongeregtigheid, of
sonde, toereken nie.” En die welgeluksalige man is ’n ander man.
Dawid wat praat, wat sê hoe geseënd hy was, dat: “Die geseënde
man, hy was soos ’n boom wat geplant is langs die waterstrome,”
in Psalm 1: “en hoedat hy sy vrugte sou dra in die seisoen. Die
goddelose is nie so nie, maar hy sou—hy sou vergaan,” ensovoorts.
Maar, die—die geseënde manwas God se man.
38 En nou wil ek, omdat daar net nie te veel hier is vandag nie,
en ek hoop dis nie te warm vir julle om daar te sit, vir ’n paar
minute, of tenminste vyf-en-veertig minute nie. Ekwil net graag
vandag van hart-tot-hart met julle praat.
39 In die tabernakel, kry ek nie kans om hierdie te dikwels te
doen nie, of buite in die dienste, om doktrine te onderrig, of om
dinge te sê wat ek wil sê nie. Maar, daarbuite, is dit altyd oor die
onderwerp van Goddelike genesing. En buite in die ander kerke,
met hulle verskillende vermengings, en sekere denominasies wat
verskillende teologie onderrig, wel, dan, kan ek—ek dit nie sê

nie, want dit maak gevoelens seer, ensovoorts. Selfs, partymaal,
die Woord wat duidelik en eenvoudig gepreek word, dit maak
gevoelens seer. En die beste ding om te doen, is om net by die
fundamentele beginsels van—van Jesus Christus te bly wanneer
ons daarbuite is, en Sy dood, begrafnis, opstanding, en Sy—en Sy
krag en liefde vir die mense. En op daardie manier veroorsaak
dit geen verwarring nie.
40 Want, ek nie…Vir my, dit maak nie vir my saak aan watter
kerk mense behoort nie. Die hoofsaak is of hulle ’n Christen is.
As jy ’n Katoliek is, as jy ’n Protestant is, as jy ’n Metodis is,
Baptis, of wat jy ook al mag wees; solank jy ’n Christen is, dis die
hoofsaak. Christus kyk nie na jou kerk waaraan jy behoort nie.
Want, hulle sal almal vergaan en verdwyn eendag, en opbreek,
en daar sal nie meer aan hulle gedink word nie. Maar die—die
beginsel van Christendom, is die toestande van die hart teenoor
God. En dis die ding waarop ons graag wil konsentreer; is om ’n
broer te ken, nie deur die kerk waaraan hy behoort, of hoe hy sy
klere dra nie, maar wat hy in sy hart is.
41 Nou, my onderwerp vanmôre, natuurlik, is: Die Onduidelike
Klank.
42 Nou daar’s baie goed wat klanke gee. En daar’s baie
onduidelike klanke vandag. Daar is onduidelikheid aan elke
kant. Oral waar jy kyk, in die nasionale sake, is dit—is dit
onsekerheid.
43 Die groot-vier vergaderings, dis, hulle kom byeen. Hulle
skryf verklarings uit, maar daar’s ’n onsekerheid of die ander
kant hulle—hulle belofte gaan hou, of nie. Daar’s onsekerheid
oor of dit môre gaan reën, of of dit mooiweer gaan wees. Dis
onsekerheid in alles waarna jy kyk, behalwe een ding, dis in
Christus. Sien? Dis een ding waarvan jy seker kan wees, wat
seker is.
44 En daar’s nog iets wat absoluut seker is vir elke persoon
hierbinne. Ek wil daardie gedagte by julle laat, om mee te begin.
Dis onseker of jy gaan lewe om uit hierdie kerk uit te kom, of nie.
Dis onseker of jy ooit weer gaan terugkom, of nie. Dis onseker
of jy nog ’n jaar se lewe gaan sien. Maar daar is een ding wat
verseker seker is; dis die dood, en die Oordeel daarna. Jy is net
so seker om dit te trotseer as wat God in die Hemel is.
45 Jy mag ’n afspraak met jou vrou maak, en sê: “Skat, ek sal
jou na ’n sekere plek toe neem.” Iets mag gebeur dat jy dit nie
kan doen nie. Jy mag dalk nie in staat wees om daardie afspraak
na te kom nie.
46 Jy mag vir jou beste vriend sê: “Broer, ek gaan jou ontmoet.
Ek gaan ’n sekere ding doen. Ek sal vir jou die geld gee, of ek sal
vir joumymotor gee.”Allerhande in-…onsekerhede daarteen.

47 Maar daar’s een ding wat seker is, dit is: “Jy gaan sterf, en,
daarna, gaan jy die Oordeel trotseer.” So onthou dit terwyl ons
oor onsekerheid praat.
48 Nou daar is mense wat dink, dat: “Net omdat ons in die kerk
ingaan, net omdat ons aan die kerk behoort, omdat ons nou en
dan ’n goeie preek hoor, ensovoorts, dat dit alles reg is.”
49 Nou, omdat dit warm en alles is, en ek so sweet, en onder
hierdie waaier en alles, maakmy gewoonlik hees.
50 Ek wil net met julle praat vandag, as ek kan, om julle te leer,
’n paar dinge wat ek weet julle behoort te weet. En dit is iets wat
julle beter sal maak, wat julle op julle pad sal help. Ek hoop dat
God my vandag sal help om iets aan julle oor te dra, wat julle sal
laat besef wat julle behoort te wees en wat julle moet wees. En,
deur julle te sê, sal my ook laat besef, dat ek ’n beter mens moet
wees as wat ek is enwat ekwas. En elke dag, laat my net ’n bietjie
hoër styg, nader aan Christus. Dis waarvoor ons hier is vanmôre,
in die opregtheid en die integriteit van ons harte.
51 Ek glo nie ons sou na ’n kerk toe kom, warm vandag, waar
ons hier moet sit en ly onder die hitte, net om kerk toe te kom vir
die plesier om te kom nie. Ek glo daar’s ’n sekere ding waarvoor
julle gekom het, dit is, vir Christus.
52 Julle het nooit gekom om my te hoor nie. Al mag ek die beste
doen wat ek kan, maar ek het nog nooit enigiemand na God toe
getrek nie. Niemand kan dit trek behalwe Christus nie.
53 Julle het miskien gekom om die sang te hoor. Die sang is
baie goed. Ons hou van daardie soort sang. Maar sang trek nie
mense na Christus toe nie. Dit—dis die Heilige Gees wat mense
na Christus toe trek. Sien?
54 Prediking trek nie, al doen ons die beste wat ons kan. Ek en
die pastoor, ons doen ons heel beste om—om mense na Christus
toe te trek, of om die Evangelie te verkondig, maar dis die Heilige
Gees Wat jou hart moet trek en jou daardie duidelike klank gee.
Ons kan die Evangelie preek, of wat ons dink reg is, maar die
Heilige Gees moet die klank gee wat weerklink in jou hart. En
daar is ’n duidelike klank.
55 “Daar is ook ’n weg, wat reg lyk vir die mens, maar die einde
daarvan is die weë van die dood.”
56 Dis ’n bietjie van die onderwerp af, maar ek wil net ’n
oomblik daarby bly, met betrekking tot ’n—’n sekere persone wat
ek net aan kan dink, ’n fiktiewe persoon, en dit Mev. John Doe
noem. Hierdie Mev. John Doe, toe sy grootgemaak is in die kerk,
was sy ’n gawe vrou. Sy het God liefgehad. O, sy het kerk toe
gegaan saam met haar moeder. Sy is geleer om—om te doen wat
reg was.
57 Nou, God gee vir ons meer van hierdie outydse moeders wat
hulle dogters en seuns sal leer hoe om te doen wat reg is, om

reg van verkeerd te onderskei! Dis wat ons vandag nodig het.
Ons het te veel ander voorbeelde voor ons jongmense, soos, rook,
drink, fuif, ensovoorts, wat nie behoort te wees nie, en dit deur
sogenaamde moeders.
58 Nou let op. In die—die menslike liggaam, ons samestelling,
ons gewone anatomie waarin ons lewe, is nie gemaak om sonde
te doen nie. Dit is gemaak om geregtig te wees. Dis gemaak om
God te dien.
59 God het jou nie gemaak om net te werk, en huistoe te kom
en jou kinders lief te hê nie. Dis alles goed genoeg. God het jou
gemaak om te werk. God het jou gemaak om huistoe te kom, jou
kinders lief te hê, jou vrou lief te hê, en die vrou om getrou te
wees en haar man lief te hê; die kinders hulle vader en moeder
lief te hê. Dis alles goed.Maar God het jou gemaak…
60 Dis net die agtergrond vir iets wat God jou gemaak het om te
doen. God het jou gemaak om ’n aanbidder te wees, ’n aanbidder
van Hom. Jy sal iets aanbid, ongeag wat dit is. Jy sal jou vrou
aanbid. Jy sal jou kinders aanbid. Jy sal enigiets aanbid; jou
motorkar, jou…Jy sal jou plesier aanbid. Jy sal iets aanbid,
omdat dit in die mensdom is om te aanbid. Nou ons wil weet
wat ons aanbid.
61 Jesus het vir die vrou by die put vertel, gesê: “Julle aanbid,
wat julle nie weet nie. Ons Jode, ons aanbid…Ons weet dat ons
God aanbid, want saligheid is uit die Jood.”
62 Nou, en toe het die vrou vir Hom begin verduidelik hoe sy…
“Een het gesê: ‘In die berg,’ een het gesê: ‘Jerusalem.’”
63 Hy het gesê: “Die uur kom, en is nou, wanneer die Vader
gelowiges sal soek wat Hom in Gees en in Waarheid sal aanbid.
Want God is Gees, en dié wat Hom aanbid, moet Hom in Gees en
Waarheid aanbid.”
64 Soos ek gesê het, ’n paar dae gelede, òf hier òf iewers anders,
gepraat het van die leuenverklikker. Nou let nou goed op. Ek
wil hê julle moet aandag gee. Koppel ’n leuenverklikker aan
jou, en jy probeer die…daardie waarheid naboots, en probeer
sê dat dit waarheid is, maar onder aan jou binnekant, in die
onderbewuste, lê ’n plek wat die siel genoem word. En hierdie
intellektuele verstand beheer nie daardie vibrasie van die stelsel
nie. Die verstand is net ’n leier. Dit sal jou lei, en dis glad nie in
staat om jou naGod toe te bring; jou verstand nie. Jy kanGod nie
ken deur jou verstand, intellektueel nie. Dis een van die bronne,
of die kanale wat jou daarnatoe sou lei, maar jou siel is wat jou
beheer. Jy is wat jy is, deur jou siel.
65 Jesus het vir die Farisieër gesê, gesê: “Wel, julle skynheiliges.
Hoe kan julle goeie dinge sê?”

Toe hulle Homgenoemhet: “GoeieMeester,” ensovoorts.

66 Gesê: “Uit die oorvloed van die hart praat die lippe. En in
julle hart haat julle My. En in julle lippe noem julle My: ‘Goeie
Meester.’” Hy het gesê: “Julle skynheiliges!”
67 Sien, jou siel dink een ding, en jy praat ’n ander ding met jou
lippe! Wat ’n geval! Wat ’n verskriklike ding! Wat ’n bedrieglike
ding is ’n skynheilige!Want, met hulle verstand sê hulle een ding,
wanneer hulle siel iets anders sê.
68 Nou, die leuenverklikker sal nie op jou verstandwerk nie. Dit
sal op jou siel werk. Dit sal nie werk op jou intellek nie. Daar is
party mense wat die waarheid kan naboots. Hulle boots na. Tog,
omdat dit ’n leuen is, en kan dit naboots totdat dit soos enigiets
kan mislei.
69 En Satan is die beste van wat daar is, want hy het Eva so
mislei, deur daardie selfde dinge te sê. En die grootste leuen, wat
ooit vertel is, het baie waarheid daarin gehad.
70 Nou, hierdie persoon, wat as jy ooit hierdie siel aan die
binnekant, so in harmonie met God kan kry, dat jou siel en God
een sou wees, bymekaar, dan kon jy vra wat jy wil, en dit sal vir
jou gegee word.
71 Baie mense kom na my toe, baiekeer in die gebedsry, en
staan daar en sê: “O, Broer Branham, ek het baie geloof. Ek het
geloof om berge te versit.” En, tog, het hulle nie enige geloof
nie. Hulle het skaars genoeg geloof om na die platvorm toe te
kom. Maar hulle is bewus van een ding, dat hulle wel glo. Hulle
glo intellektueel met hulle verstand. En hulle verstand sal hulle
nooit na God toe bring nie. Jou verstand is redenasie. En God het
geen redenasie nie.
72 As jy dit kan uitredeneer, sal jou verstand vir jou sê:
“Nou kyk hier, die dokter sê ek kan nie daaroor kom nie. Dis
onmoontlik.”
73 Nou, die dokter, met sy intellek, met sy intelligensie, met sy
kennis van mediese wetenskap, hy het vir jou die beste gesê van
die strekking van sy verstand. En jy neem in jou verstand in, en
gebruik dieselfde ding wat die dokter vir jou gesê het, jy…God
kan nooit daardie lyn aanraak, solank as wat jy redeneer nie.
Maar kom ons lê redenasie af. God het ons nooit gemaak om deur
ons intellek te lewe nie. Ons lewe deur die Heilige Gees wat in
ons siel is, wat “nee” sê vir enige redenasies wat teenstrydig is
met God se Woord.
74 Wanneer God se Woord sê dis so, is daar niks in die wêreld
wat in Sy pad staan nie. Dan wanneer jy dit doen, kom jy aan die
regte kant van God. Jy kom by waar jy kan vra wat jy wil, en dit
word vir jou gegee, want daar’s niks daar tussen-in nie. Daar’s
geen redenasie nie. Kom ons werp daardie redenasies af. Hulle
staan in jou pad. Kry jou verstand uit die pad uit. En moenie jy
sê wat jy redeneer, wat jy sien, wat jy dink nie. Sê wat God sê

die Waarheid is. En dit kan net van die binnekant af kom, uit die
hart, nie uit die intellek nie.
75 Dis waar soveel mense, vandag, so verskriklik teleurgesteld
gaan wees op die Oordeelsdag. Om te weet dat hulle in die kerk
gelewe het, om te weet dat hulle goeie dade gedoen het, om te
weet dat hulle hulle buurman goed behandel het, om te weet dat
hulle getrou aan die mense was, getrou aan die kerk; en hulle, in
hulle verstand, geglo het dat Jesus Christus die Seun van God is,
en veroordeel sal word op die Oordeelsdag.
76 Jesus het gesê: “Baie is geroep en min is uitverkies. Nou is
die poort en smal is die weg wat na die Lewe lei, en daar is min
wat dit sal vind.”
77 Nou aan julle mense hier vanmôre, ek—ek wil hê julle moet
regop sit en hierdie oplet. Julle is nou oud genoeg. Julle het
genoeg Evangelieprediking gehoor, dat julle in staat behoort
te wees om—om van die melk af te kom, en na ’n regte, vaste
Evangeliedieët oor te gaan; ’n plek bereik waar mans en vroue
behoort te staan. Paulus het gesê: “Wanneer julle leraars behoort
te wees, wel, moet julle ook nog geleer word.”
78 Nou in die siel, waar die mens lewe, jy is wat jy is in jou siel.
Nie in jou verstand nie, nie in jou redenasie nie, nie omdat jy sê:
“Ek sal ’n beter posisie hê. Ek kan assosieer met beter geselskap
as ek ’n Christen word,” nie. Dis redenasie. Sien? Jy moet dit
nie doen nie. Moet dit nie doen nie. Laat dit kom vanaf ’n nuwe
ondervinding, ’n nuwe Geboorte; iets wat nie in die verstand
gebeur het nie, maar in die siel, wat alle redenasies weggeneem
het, en jy ’n nuwe skepsel geword het. En jy’s in Christus Jesus.
79 Mev. John Doe, sy was ’n goeie vrou, sover ons weet. Sy
het met Mnr. Doe getrou. Hy was ’n goeie Christenman. Op die
ouderdom van omtrent, o, dertig, of so-iets soos dit, was Mev.
Doe ’n aantreklike vrou. Sy gaan weg en sy begin assosieer met
die bure. Sy gaan buite onder die wêreldse groep in. Nou, let op,
sy kom buite onder die groep. Sy begin assosieer met die res van
die mense; nie slegte mense nie; goeie mense, die godsdienstige
mense miskien in haar buurt. Sy begin assosieer met daardie
mense. En terwyl sy assosieer met daardie mense…Sy weet dat
sy ’n goeie vrou is.
80 En die eerste ding waarvan jy weet, kry iets haar beet. Sy
raak aangetrokke tot ’n ander man. Wel, hy’s ’n aantreklike man.
Hy’s aantrekliker as haar man. En iets gebeur in haar, dat sy voel
sy is verlief op hierdie man.
81 Nou luister. Ver diep onderin haar siel, begin die Woord van
God opkook, en sê: “Jy is verkeerd. Jou gelofte is dat jy ‘kleef
aan hierdie man tot die dood julle sal skei,’ maak nie saak hoe hy
lyk nie.”
82 Wat ’n aantrekliker vrou of man, en dit werk beide kante toe.
Jy is met ’n gelofte verbind aan hierdie persoon tot die dood,

julle skei. Maar jy sal na die intellektuele toe gaan. Jy sal dink:
“Hier is Mev. Jones. Sy speel die klavier. Sy’s ’n goeie vrou. Wel,
sy het hierdie gedoen,” en redenasie. Jy sal sien die ander vroue
begin onsedelik aantrek, hulle wat daardie ou kleertjies dra in
die somertyd hierrond, meestal, in die winter as hulle kon. Net
eenvoudig vulgêr! En jy sal uitgaan.
83 Nou, dames, ek wil hê julle moet my vergewe. Ek wil nie
julle gevoelens seermaak nie. Ek is nie hier om julle gevoelens
seer te maak nie. God weet ek is nie. Maar ek is hier as ’n
Evangelieprediker, om vir julle te laat weet wat waarheid is, dan
maak julle daarmee net wat julle wil. Dan, wanneer julle daardie
dinge gaan doen, sal julle begin redeneer: “As hierdie vrou dit
kan doen! Mense dink baie van haar. Sy gaan kerk toe. Sy lewe
in die kringe van die gemeenskap. Hoekom kan ek dit nie doen
nie?”Dis redenasie, wanneer jou siel vir jou sê dat dit verkeerd is.
God het vroue bedek, en mans beklee, in die tuin van Eden; hulle
nooit ontklee nie. Sien?Maar dis redenasie. Jy sal dit uitredeneer:
“Die res van hulle doen dit.”
84 Jonger meisies, let julle—julle vanmôre op die Evangelie. Die
Evangelie het gesê: “Laat die vroue hulleself behoorlik beklee,”
nie onbehoorlik nie: “behoorlik beklee.” En dit word…Dis ’n
skande.
85 Weet julle wat sal gebeur in Zürich, Switserland, as ’n vrou
in die pad afkom, geklee soos hierdie vroue in Amerika? Hulle
sou haar net daar in die tronk gooi en -klaar…jou kranksinnig
verklaar. Sekerlik.
86 Toe ek in Rome, Italië, was en opgegaan het na die
begraafplase van die heiliges, het hulle selfs ’n kennisgewing by
die hek opgehad, by Sint Angelo begraafplaas, die katakombes,
en gesê: “Amerikaanse vroue, trek asseblief klere aan, voordat
julle by hierdie plek ingaan, om die dooies te respekteer.” En ’n
vuil, vervalle, vulgêre, lae plek soos Italië, en sulke woorde soos
daardie moet spreek. En ons predikers is die oorsaak daarvan,
van die platvorm af, deur nie die Waarheid te vertel nie. Amen.
Dis reg.
87 Let op, die vrou gaan aan. Sy dink sy is reg. Naderhand,
verlaat sy haar man. Sy gaan weg en trou met hierdie
handelsreisiger, want hy’s ’n aantreklike, groot man. En
naderhand vind sy uit hy’s nie die man wat haar man was nie.
Sien, hy’s nie gaaf, soos haar man was nie.
88 En naderhand, dan, dink sy: “O, wel, ek het dit gedoen, ek
sal op iemand anders verlief raak.” Sy gaan aan. Sy gaan verder.
Sy gaan kerk toe, die heeltyd. Die pastoor het nooit haar naam
van die boek afgehaal nie. Sy gaan reguit aan kerk toe. Sy lewe
net soos wat sy wil lewe.
89 En die eerste ding waarvan jy weet, o, en jy sê: “Nou kyk,
Mev. Doe, glo jy in Jesus Christus?”

90 “Met my hele hart, glo ek daarin.” Maar haar optrede, haar
vrugte, bewys dat sy dit nie doen nie. Moenie luister na ’n
onduidelike klank nie. Laat dit weerklink uit die Evangelie
hier. Bewys dat sy dit nie doen nie. Want, sy sou nie daardie
dinge gedoen het nie. Sy sou nie so opgetree het nie. Sy sou
ander gedagtes gehad het. Sy sou deur iets anders beheer word;
haar siel.
91 Die eerste keer toe sy Dit bedroef het, destyds daar, toe sy
begin het, haar man begin bedrieg het. Hier is haar intellek hier;
hier is haar siel hier. Daar is ’n skeidslyn daar, dat as dit ooit
oorsteek, sal dit nooit weer terugkom nie. Dit sal nooit weer kom
nie. Dink daaraan. En sy hou aan.
92 En naderhand, wanneer sy sondig teen hierdie ding wat
binne-in haar is, wat praat van die Woord van God, die eerste
ding waarvan jy weet, sal sy heeltemal betrokke raak by hierdie
intellek, die siel uitlos. Die Bybel het gesê: “Die siel wat sondig,
daardie siel sal sterf.” Sterf beteken om te “skei.”
93 Dan, is die siel, die gewete wat jou eens veroordeel het, nie
meer daar nie, en jy het heeltemal oorgegaan na die intellektuele.
Jy gaan sluit aan by ’n ou, koue, formele kerk wat nie in daardie
dinge glo nie. Buite uit in die vark-vreet-vark, en, die eerste ding
waarvan jy weet, sal die siel wat jou die eerste keer veroordeel
het toe jy ’n leuen vertel het, die eerste keer wat jy daardie kort
klere aangtrek het, die eerste keer wat jy onsedelike dade gedoen
het, sal so dood vir jou raak, jy sal dit nie meer voel nie. Aan en
aan sal jy gaan. En naderhand sal die dood jou inhaal.
94 Jy lewe daarbuite. Jou pastoor sal kom en sê: “Alles is reg,
my suster. Jy is nou gereed om heen te gaan. Alles is reg.” Sy sal
dieselfde glo. En die eerste ding waarvan jy weet, wanneer dit
afkom…
95 Hoekom? Met al die redenasievermoë wat sy het! Sy het kerk
toe gegaan. Sy het aan die welsyn gegee. Sy het alles gedoen wat
reg is, so dink sy, alles wat reg is volgens haar verstand. Sy het
die opdragte van haar verstand gevolg. “Ek weet ek moet kerk
toe gaan. Ek weet ek moet vriendelik wees. Ek weet ek moet my
buurman reg behandel. Ek weet ek moet dit en dat doen.” Maar
steeds, wat is dit? Sy het hierdieKêrel weg bedroef.
96 En dan, in die uur van haar dood, wanneer sy gereedmaak
om te sterf, lê sy op die bed. En, dan, meteens, word sy wakker
en roep: “O, my God! Ek’s verlore.” [Broer Branham klop twee
keer op die preekstoel—Red.]
97 Die pastoor sal sê: “Gee haar ’n inspuiting. Sy yl.” En hy sal
’n inspuiting gee. En sy sal probeer praat. Sy kan nie praat nie.
Sy sal prewel.
98 Wat is dit? Haar siel het haar ingehaal, voor die dood. [Broer
Branham klop vier keer op die preekstoel—Red.] Nie net vroue
nie; mans, ook, wat die liefde van Jesus Christus weier, wat

Hom weggewys het, Dit bespot het. Dit sal jou eendag inhaal,
so seker as wat ek hier staan vanmôre. [Klop vyf keer.] Jy het
dit so ver bedroef, dat jy dit nie meer kan voel nie. Maar dit
sal jou weer eendag inhaal. Dit sal alles terugkom na jou toe,
die vuil dinge, die slegte dinge, die geskinder, die gebabbel, die
skinderpraatjies, die selfsugtigheid, en dinge wat jy gedoen het.
Dit sal alles terugkomna jou toe, eendag, as jy op jou sterfbed lê.
99 Hoe die inspuitingsnaald in hierdie laaste dae die sterfbed-
belydenisse van duisende gestop het! “Spuit hom in met die
naald. Verdoof hom.” Hy probeer praat.
100 Wat is dit? Sy siel het hom hier ingehaal. Daardie siel en
gees is hierdie ding hier, wat die intellek gaan faal. Dis net in
die verstand. Die intellek, waarvolgens jy gelewe het, gaan faal.
[Broer Branham klop vier keer op die preekstoel—Red.] Maar
daardie siel wat jy weg bedroef het van jou intellek, gaan by jou
spook deur die Ewigheid. Amen.
101 Jy moenie luister na ’n onduidelike klank nie. Glo jy die
Evangelie, in sy volheid. Ja, meneer. O, sê: “Ek het kerk toe
gegaan. Ek het gedoen wat reg was. Ek het my tiendes betaal.”
Daardie dinge is in die haak, maar dis intellektueel.
102 En kyk, wanneer hulle probeer stop, met daardie
inspuitingsnaald in hulle arm, hulle laat verdoof sodat hulle niks
weet nie, en hulle probeer praat. Hulle siel het hulle ingehaal.
Hulle besef dat hulle redenasie, hulle verstand, vergaan saam
met hulle brein.
103 “‘Vergaan saam met hulle brein,’ die verstand?” Ja, meneer.
Ja, meneer. Jou verstand sal vergaan by jou dood.
104 Ek sal dit aan julle bewys. Die leuenverklikker werk nie
met jou verstand nie; dit werk met jou siel. Die vibrasie van jou
senuwees loop nie op jou verstand nie; dit loop op jou siel. Amen.
105 So, jou intellek sal sterf wanneer jou brein ophou
funksioneer. [Broer Branham klop drie keer op die
preekstoel—Red.] Wanneer die bloed nie meer deur die brein
vloei nie, en die senuwees ophou, dan gaan jou verstand weg en
jou siel haal jou in.
106 En wanneer hierdie vrou se siel haar inhaal, en sy sê: “My
God, ek’s verlore.”
107 En hulle dink dis, o, dis yl. Hulle gee ’n inspuiting, die naald
in haar, en sy begin verdoof. Sy kan nie meer praat nie. Sy
probeer. Sy rol. Sy’s in lyding. En die dokter sê: “Gee haar die
ander een; haar te verdoof,” tot die doodsengel haar gees van
haar af wegdra.
108 Maar, daardie inspuitingsnaald mag die vlees verdoof, dit
mag die verstand verdoof, maar dit kan nie daardie siel verdoof
wat weet dit het voor God gesondig nie. [Broer Branham klop
twee keer op die preekstoel—Red.] Dit sal by haar spook deur

die eindelose eeue, en deur die Ewigheid. Daardie siel sal steeds
spook en spook en spook, soos die eeue aanrol.
109 Waar kom jy vandaan? Waarheen gaan jy? Jy het uit die
Ewigheid gekom. Jy het in ’n klein ruimtetjie ingestap wat ons
tyd noem. Jy gaan uit tyd uit die Ewigheid in. En wat jy in jou
siel is, soos jy uitgaan, dit sal jy wees. O, goeiste. Goed.
110 Dit nou ’n bietjie beter? Ek raak net…Ek het opgelet, net
’n bietjie hard daarmee. Goed. Wanneer—wanneer die…[Die
klankstelsel of iemand trek Broer Branham se aandag af—Red.]
Ek glo hy’s…Dis vir BroerNeville. Ek preek net ’n bietjie hard.

Goed, die Ewigheid in, daar het julle dit.
111 ’n Pastoor sal opkom na die vrou, sê: “Wel, ons dierbare
geliefde suster, sy was so ’n getroue lidmaat van ons kerk. Sy
het elke sabbatdag gekom. Sy het die armes gehelp. Sy het die
behoeftiges gehelp. Sy het al hierdie dinge gedoen. Vandag is sy
in Heerlikheid.”
112 Maar, as die waarheid net bekend was, buite na ’n spokerige
plek genaamd die hel, daardie siel wat geskei het van haar hier
op die aarde, wat sy geluister het na ’n onduidelike klank. En sy
het afgegaan, die Ewigheid in, sonder om God te ken, sonder om
Christus te ken as die nuwe Geboorte. Sy het Dit in haar hart
geglo. Sy het Dit in haar verstand geglo. Sy het gedink sy was
reg, maar sy was verkeerd.

Dis jou siel, wat dit doen. OGod, wees genadig!
113 Luister na ’n duidelike klank. Die Evangelie het geen
onduidelike klank nie. Paulus het gesê: “As ’n—’n basuin blaas,
as ’n soldaat ’n beuel hoor blaas…”
114 Daar’s baie veterane hier vanmôre. Hulle weet wat terugval
beteken. Hulle weet wat al hierdie verskillende sinjale van
hierdie beuel blaas. En as hierdie beuel nie ’n duidelike klank
gee nie, net ’n groot klomp geraas, hoe sal die soldaat weet hoe
om homself voor te berei?
115 As een kerk sê doen dit, ’n ander kerk sê doen dat, en een kerk
sê doen dit, en die ander een sê doen dat, hoe kan die Christen
weet wat om te doen? Een sê een ding, en een ’n ander.
116 Maar ek sê vir jou, my dierbare broer, ek sal jou sê van ’n plek
waar daar geen onduidelike klank is nie. Dis in die Bybel, God se
Ewige Woord! Dis die Evangelie. En die Evangelie is die Krag en
demonstrasie van dieHeiligeGees, wat in aksie geplaas is. Ja.

“Onduidelike klank.”
117 Jesus wat op die aarde gestaan het, Hy het geweet waar Hy
gestaan het. Hy het geweetWie Hywas. Hy het gesê: “Ek hetMag
om My lewe af te lê. Ek het Mag om dit weer op te neem.” Geen
onduidelikheid daaraan nie.

“Ek het!” Halleluja! “Ek het nou die Mag om dit af te lê. Ek
het die Mag om dit op te neem.” Ja, meneer. “Niemand hou My
vas nie.”
118 Enige man of vrou wat gebore is uit die Gees van God, weet
waar hulle staan, ongeag van wat plaasvind, of hoeveel ja of nee
sê. Hulle weet waar hulle staan. Daar’s geen onduidelike klank
nie. Halleluja! O, goeiste!
119 Die man wat dit besit, die vrou wat dit besit, o, wat ’n
geseënde persoon is hulle. GeenwonderDawid het gesê hullewas
geseënd nie, die geseënde persoon. Lê hom op die operasietafel,
en haal…probeer die seëning uit hom uitsny, jy sal dit nooit
kry nie. Dis ’n verborge Krag. Dis ’n verborge Iets, o, maar
Dis daar. Elke man en vrou wat Dit ooit gehad het, het geweet
hulle het Dit. Geen onsekerheid Daaroor nie. Elke man wat ooit
gebore is uit die Gees van God, weet wanneer hy oorgegaan het
uit die dood na die Lewe; ken die plek, die uur, die minuut.
[Broer Branham klop ses keer op die preekstoel—Red.] Toe die
dood verander het in die Lewe; toe ongeloof in die Bybel,
verander het om elke Woord Daarvan te glo; toe hooghartige,
hoogmoedige dinge verbygegaan het; na nederige Christene,
hulleweetwanneer die dood oorgegaan het na die Lewe. Amen.
120 Elke man wat Dit gehad het, het iets anders gehad. Die
wêreld het dit geweet. Elke vrou wat Dit gehad het, het iets
anders gehad, en die wêreld het dit geweet. Die wêreld kan Dit
sien. Jou aksies bewys wat jy is. Jy kan sê jy het Dit, maar jou
aksies praat so hard, dat hulle nie jou stem kan hoor nie. Jou lewe
spreek wat jy is.
121 Simson, hy was ’n man wat besete was Daarvan. Nou, baie
mense probeer Simson maak met yslike groot skouers en ’n groot
man soos dit, wat uitgaan en die poorte van ’n stad optel en
wegstap. Dis geen, dis geen groot verborgenheid vir my, om ’n
man dit te sien doen, met sulke groot skouers nie. Simson was
nie ’n groot man nie. Die hele Skrif verklaar hom as ’n dwergie,
klein kêreltjie. En hywas geseënd.Hoekom?Hywas so gebore.
122 Dis hoe jy geseën word, is wanneer jy so gebore word. Nie
wanneer ’n priester jou seën, of ’n prediker jou doop nie. Maar
wanneer God, deur die Heilige Gees, nuwe Geboorte skenk, dan
is jy gebore, ’n kind van God.
123 Simson het Dit in hom ingelaat. En dit was nie Simson nie,
dit was die verborge Krag in hom.
124 Dit is nie een of ander toorwoord nie. Dis nie die vryf van ’n
konynpoot agter jou oor, op ’n perdeskoen spoeg en dit agtertoe
gooi, wat die towerkrag bring nie. Dis nie wat ’n man ’n ander
lewe laat lei nie; net so min as by die kerk aansluit, of jou naam
op ’n boek plaas, of gedoop word. Wat ’n man maak, is wanneer
God, deur ’n geboorte, hom die verborge Krag gee, en hom seën
deur die Heilige Gees in sy lewe, wat hommaakwat hy is.

125 Simson, toe hy daar uitgestap het, het die leeu hom tegemoet
gekom. O, goeiste, die leeu sou hom vang! ’n Klein krul-haar-
dwergie, omtrent soos dit; sewe klein, meisie-agtige lokkies wat
op sy skouers hang. En hywas ’n swakkeling, hy was ’n pikkie, hy
was ’n dwerg, soos elke mens is sonder God. Ja. Maar, meteens,
toe die leeu gereedgemaak het om hom te vang, het die verborge
Krag uitgekom. Die Heilige Gees het op hom gekom. En hy het
die leeu gegryp en dit doodgeslaan, asof dit ’n lamwas.
126 Dis waar dit is. Die Christen veg nie terug nie. Die Christen
baklei nie daaroor nie. Die Christen sit stil. En daardie verborge
Krag, die seëning van die Heilige Gees begin werk namens hom,
bring dit uit. Halleluja! Dit…?…
127 Dawid het Dit gehad. Toe hy gedans het voor die ark van
die Here, het hy Dit gehad. Hy het geweet waarvan hy praat,
so dis die rede waarom hy nie bang was vir Goliat nie. Dit was
nie die klip wat Dawid in die slingervel gehad het, wat Goliat
doodgemaak het nie. Dit was nie die slingervel wat hy in sy hand
gehad het, wat Goliat doodgemaak het nie. Dit was nie die klippe
wat hy in sy sak gehad het, wat dit gedoen het nie. Dit was die
verborge Krag, daardie seëning van God. Toe Dawid losgelaat
het wat hy gehad het, het God dit geneem en dit geseën met ’n
verborge Krag. So, dit was nie Dawid nie, dit was nie die klip
nie, dit was nie die slingervel nie. Dit was daardie seëning wat op
Dawidwas, wat die vyand vanDawid doodgemaak het. Amen.
128 Die Hebreeuse kinders het Dit gehad. Hulle het moed gehad.
Hulle het gesê: “Ons God is in staat om ons te verlos uit
die vuuroond. Maar ons sal nooit buig nie.” Daar was geen
onduidelikheid daaroor nie; geen onduidelike klank nie.
129 Was geen onduidelike klank aan Dawid, toe hy gesê het:
“Wil julle vir my sê julle sal toelaat dat die…daardie onbesnede
Filistyn daar staan en die leërs van die lewende God uitdaag?”
Gesê: “Ek sal self teen homveg.”Amen.Geen onduidelikheid nie.
Dawid het geweet waar hy staan.
130 “God het gesê: ‘Dawid, Ek het jou uit die skaaptrop geneem,
toe jy niks anders as ’n skaap-oppaser was nie, en Ek het jou ’n
groot naam onder die mense gemaak, soos groot manne van die
wêreld.” [Broer Branham klop nege keer op die preekstoel—Red.]
Natán-ael het na hom gekyk, gesê: “Doen alles wat in jou hart is,
want God is met jou.”
131 Geen onduidelikheid nie. Hulle het God geken. Hulle het die
ondervinding gehad. Geen onduidelike klank daaraan nie.
132 Dawid het gesê: “Ek sal teen hom gaan veg, en vandag sal ek
sy kop afkap.” Geen onduidelikheid nie. Was nie Dawid nie; dit
was God in hom. Dit was daardie verborge Krag. Glad nie enige
onduidelikheid nie. Alles positief. Niks negatiefs nie.
133 Die Hebreeuse kinders het gesê: “Ons sal nie buig voor julle
gode nie. Ons sal nie julle ou formele godsdienste aanbid nie.

God is in staat om ons te verlos. Maar as Hy nie, is ons bereid om
te sterf.”
134 In die vuuroond in! En weet julle wat gebeur het? Toe hulle
God opSyWoord geneemhet, en uitgestap het in die vuuroond in,
het daardie verborge Krag uitgekom. Amen. Hulle oral omring,
en hulle het gemeenskap gehou. Een soos die Seun van God het
onder hulle gestaan, die warmwinde weggewaai, en gemeenskap
gehou in die midde van die grootste moeilikheid waardeur hulle
ooit gegaan het.
135 En elke man of vrou wat gebore is uit die Gees van God,
wanneer die uur aanbreek, maak jou besluit en staan vir God,
sonder enige onsekerheid. In die midde van probleme, sal jy
gemeenskap hê. Geen onsekerheid nie.
136 Hulle het Daniël in die leeukuil gegooi. Geen onsekerheid
nie. Hy het daar gestaan. Hy het verborge Krag gehad! Geen
konynpoot in sy sak nie; nie ’n gelukbringer om om sy nek te
dra nie!
137 Hulle maak my siek met al daardie kruise en gelukbringers,
en alles, wat Protestant en Katoliek albei dra. Geen krag in hulle
nie. Dis in die haak om hulle te hê; maar om dit te aanbid soos
julle dit doen, dit in jou motor hang en dink dit sal keer dat jy
’n ongeluk maak, dit sal dit nie doen nie. Net die hand van God
kan dit doen. Amen.
138 Die koperslang was goed. Daar was geen veroordeling in die
koperslang nie. Maar toe hulle begin weggaan van God af, en die
slang aanbid het, het die profeet dit stukkend gebreek. Amen.
Daar het julle dit.
139 Daniël het ingegaan, sonder enige onsekerheid. “God is in
staat om my te verlos van hierdie leeus.” Maar hulle het hom in
die vuuroond gegooi…En ek dink toe die leeus daar opgestaan
het, na hom gekyk het, het daar ’n Vuurkolom omDaniël gestaan.
Enige dier is bang vir vuur, julle weet dit. Daardie leeus het
teruggestaan. Wat was dit? Die verborge Krag, wat in Daniël se
hart was, het uitgekom en hom oraloor bedek. Dit was daardie
verborge Krag, daardie seëning van God, wat op daardie profeet
se lewe was, wat hom omring het met ’n Vuurvlam; soos onder
in Dotan daardie dag toe Gehási gekyk het en gesien het wat
rondom Elía was: Engele van Vuur, Vuurwaens. Daar is daardie
verborge Krag wat rondomDaniël was.
140 Petrus en Johannes, toe hulle deur die Skone poort gegaan
het, het die Here met hulle gepraat oor ’n verlamdemanwat daar
gelê het. Daar was geen onduidelikheid nie. Hulle het nie enige
geleerdheid gehad nie. Hulle het nie gehad…Hulle het nie eers
aan ’n kerk behoort nie. Hulle het nie aan ’n denominasie behoort
nie. Maar daar was niks onduideliks aan hulle ondervinding nie.
Hulle het die positiewe gehad. Hulle het nie geld gehad nie. Hulle
het nie lidmaatskap gehad nie. Hulle het nie geleerdheid gehad

nie. Maar Petrus het gesê: “Dit wat ek het, dit sal ek vir jou gee.
In die Naam van Jesus Christus, staan op en loop.”
141 Hulle het verborge Krag gehad. Hulle het aangetrek soos
ander mense. Hulle het in die straat geloop. Hulle het geëet soos
ander mense. Maar hulle het ’n seëning in hulle gehad, wat hulle
’n sekerheid gegee het om te weet waar hulle gestaan het. Gesê:
“Ek het geen geleerdheid nie. Ek behoort nie aan enige kerk nie.
Ek ken geen teologie nie. Ek het geen geld nie. Die enigste ding
wat ek het, ek sal Dit vir jou gee as jy Dit wil aanvaar.”

Hy het gesê: “Wat is dit?”
142 Hy het gesê: “In die Naam van Jesus Christus van Násaret,
staan op en loop.” Geen onduidelikheid nie. Nie “staan op en
probeer, en kyk of jy jou voet kan beweeg,” nie. Nie “staan op en
probeer, en kyk of jy beter sal word nie.” Maar: “In die Naam van
Jesus Christus, staan op en loop nou.”Daar het julle dit.
143 Die onduidelike klank is ’n…gee die onduidelike klank, wat
sal gebeur. O, goeiste.
144 Stéfanus het soveel van daardie seëning in hom gehad, gesê,
toe hulle vir Stéfanus gestenig het. O, goeiste! Hy het soveel
van die seëning in hom gehad, soveel van die verborge Krag,
tot Stéfanus ’n ander persoon geraak het, opgekyk en Jesus sien
staan het aan die regterhand van God; en nooit eers ’n kluit
gevoel toe dit hom teen die kop getref het nie.
145 Wel, ek kan Stéfanus daar sien. Hy het gekniel. Sy vyande,
wat op hom spoeg, en alles, en hom stenig. Hy het opgestaan, en
opgekyk na die Hemel. En hy het gesê: “Vader, moet hulle hierdie
sonde nie toereken nie. Ek vergewe hulle, Vader.” Soveel van die
seëning binne-in hom! Wat het gebeur? Ek sê vir julle, toe het
die Hemele oopgegaan. Daardie Gesie, wat op hom was, het die
pad oopgemaak deur die wolke, deur die sterre, deur die mis, tot
hy Jesus sien staan het aan die regterhand van God. Hy het gesê:
“Kyk, ek sien die Hemele geopen.”
146 Broer, ek sou liewer Dit hê [Broer Branham klap sy hande
twee keer—Red.] as al die geleerdheid, al die geld wat jy voor
my kan opstapel. Al my geleerdheid, sal ek hier laat val. Al my
intellektuele teologie, sal ek hier los. Al my rykdom, sal ek hier
los. Maar die verborge Krag, daardie ding wat die sekerheid van
die Evangelie bring, sal jou Hemel toe neem, en jou deur die
valleie van die skaduwee van die dood dra. Amen.
147 Hy het geweet waarvan hy praat. Gesê: “Ek sien die Hemele
geopen.”Hy het ’n seëning gehad. Hy het ’n verborgeKrag gehad.
En hy het daarna geen kluite gevoel nie. Hulle het hom teen die
kop getref met die klippe. Hom aan die een kant getref, die ander.
Arme Stéfanussie was soos ’n babatjie, wat in sy moeder se arms
gelê is, enGod, enHy het hom aan die slaap gesus op Sy bors.

148 Die Bybel het nie gesê Stéfanus het gesterf nie. [Broer
Branham klop vier keer op die preekstoel—Red.] Die Bybel het
gesê: “Stéfanus het aan die slaap geraak.” God wees genadig!
Broer, dis wat ek aan die einde van die pad wil hê. [Broer
Branham klap sy hande twee keer—Red.] Hom op die borste
van God gesit en hom aan die slaap gesus, gesê: “Sien, seun,
waarnatoe Ek jou neem.”
149 Hy het ’n seëning gehad. Hy het die verborgeKrag gehad. Nie
’n konynpoot nie; nie ’n gelukbringer in sy sak nie; maar iets in
sy siel, wat homverander het en hom ’n andermens gemaak het.
150 Paulus het gesê: “Die lewe wat ek nou lei.” Gewys hy het eers
’n ander een gelei. “Nie ek nie, maar Christus lewe in my,” het hy
gesê. Ja.
151 Johannes, die openbaarder, sy stem het ’n duidelike klank
gehad. Hy het die Here liefgehad. Hy het op Sy bors gelê. Hy
het gemeenskap met Jesus gehou. Hy het gelewe tot amper
honderd jaar oud. Hy het wonderwerke en tekens gedoen en
visioene gesien.
152 En toe hulle het, het hulle gesê: “Hy’s ’n heks.” So hulle het
hom oorkant toe geneem en hom, vier-en-twintig uur lank, in ’n
groot pot vet gekook. Weet julle wat? Daardie verborge Krag het
uitgekom. Daardie verborge Krag, wat in sy hart was, het hom
oraloor omring. En toe hulle in die pot vet gekyk het, was daardie
seëning op Johannes. En hulle het hom uit die vet uitgehaal,
sonder selfs die reuk van vet aan hom. En hulle het gesê: “Hy’s ’n
heks. Hy’s ’n fortuinverteller. Hy is Beëlsebub.”
153 Elke man of vrou wat ooit vir God probeer lewe het, word
aangekla van goddelose dinge. “Hy’s ’n heks. Hy het die vet
getoor.” Hy het soveel van God se Krag in hom gehad, soveel…
Nie heksery nie. Maar wat was Dit? Die verborge Krag van God
wat in hom was. Hy het gelyk soos ’n man. Hy het geëet soos
’n man. Hy het geslaap soos ’n man. Hy het gehuil soos ’n man.
Hy was ’n man. Maar God was in Sy man. Die seëning was in
die man.
154 “Welgeluksalig is die man,” het Dawid gesê. Geen
onduidelikheid by hom nie. Daardie man weet waarvan hy
praat. Ek gee nie om wat die wêreld sê, wat jy van hom sê, hom
probeer kwaad maak nie, hy sal nie kwaad word nie. Ek gee nie
om hoeveel jy van hom praat nie, hy sal geen aandag daaraan gee
nie. Hy sal reguit aangaan, want hy het ’n seëning hierbinne. Hy
sal vir jou bid. Dis reg. Jy mag enigiets in die wêreld doen, hy sal
nooit enige aandag daaraan gee nie. Sal nie skinder oor sy bure,
en rondgaan en moeilikheid maak nie. Hy sal ’n vredemaker
wees. Hy sal alles doen wat hy kan, want hy’s ’n kind van God.
Geseënd is daardie man. Ja.
155 Toe die pinkstermense opgegaan het in ’n Pinkster, was hulle
net mense toe hulle daarbo ingegaan het. Maar meteens, terwyl

hulle daarbo was, was hulle bang. Hulle het die vensters toe
gehad, die deure toe. Hulle was bang vir vervolging. Hulle was
goeie kerklidmate, tot op daardie tyd. Hulle was inwater gedoop,
tot op die tyd. Maar hulle het nie die verborge Krag gehad nie.
Hulle het nie daardie sekerheid gehad nie.
156 Een van hulle het gesê: “As U is…Laat ek my hande in U sy
steek. Laat ekmy hande in die spykermerke sit, inU hand.”
157 ’n Ander een het vir die vroue gesê: “O, dis dwaas! Julle het
niks gesien nie.”
158 Maar toe hulle daardie trappe geklim het en boontoe gegaan
het, het daar meteens ’n geluid uit die Hemel gekom, en die
verborge Krag het afgekom. Dit het in hulle ingekom. Daarna
was hulle buite in die straat,…-juig—gejuig en God geprys, die
Evangelie verkondig, God verheerlik. Hulle het verborge Kragte
gehad. Hulle het Kragte gehad waarvan die wêreld niks geweet
het nie.
159 Nou is dit dieselfde. Die onduidelike klank; moenie die
onduidelike klank glo nie. Die Evangelie het geen onduidelike
klank nie.
160 Sê: “Broer Branham, ek glo my kerk preek die Evangelie.”
Goed.
161 Jesus het gesê: “Nou gaan Ek julle ’n sekere ding gee om
te glo.” Hy het gesê: “Gaan julle nou in die hele wêreld in
en verkondig die Evangelie aan elke skepsel. Hy wat glo en
gedoop word, sal gered word; hy wat nie glo nie, sal verlore gaan.
En…” Amen! O, ek voel goed. “En” is ’n voegwoord. Moenie
hier stop: “verkondig die Evangelie,” nie. “En vir dié wat geglo
het, sal hierdie tekens volg.” Geen onduidelike klank nie. Dis die
Evangelie. Amen.
162 Hulle het duiwels uitgedryf. “In My Naam sal hulle duiwels
uitdryf.” Dis geen onduidelike klank nie. Die Evangelie het gesê
dis die toon wat in die klok is. Glorie! Halleluja! O, goeiste!
Dis die toon van die klok, wanneer hulle duiwels uitdryf. [Broer
Branhamklop sewe of agt keer op die preekstoel—Red.]
163 “Hulle sal met nuwe tale spreek.” Ek bedoel nou nie die
onduidelike klank nie. Hulle spreek met kennis, met openbaring.
Hulle het die ware gawe van praat in tale gehad. Daar is
iets wat gebeur wanneer hulle dit doen. Dis geen onduidelike
klank nie. Dis geen klank van ongeloof nie, glad nie. As dit ’n
klomp aanganery is, soos wat ons baiekeer sien, is dit ongeloof.
Maar wanneer jy praat met Woorde, met uitleg, met openbaring,
halleluja, is dit die Evangelieklok wat lui. Dis geen onduidelike
klank nie.
164 “As hulle hulle hande op die siekes lê, sal hulle gesondword.”
Dis geen onduidelike klank nie.

165 Julle dierbare mense, behoort aan die kerk van Christus,
daaragter, julle sê: “Dis van die duiwel.” Dit is? Dan is die
Bybel van die duiwel. [Broer Branham klop een keer op die
preekstoel—Red.] Sien?
166 Die Bybel het gesê: “Hulle hande op die siekes sal lê, sal hulle
gesondword. Ek salmet julle wees, selfs in julle, tot aan die einde
van die wêreld.” Geen onduidelike klank nie.
167 Wees versigtig, jy hoor baie kerkteologie. Dis onduidelike
klanke. Dit stem nie ooreen met die Bybel nie. Paulus het gesê:
“As die—as die basuin nie ’n duidelike klank gee nie, hoe kan ons
weetwiemoet gereedmaak vir oorlog?” Ja,meneer. O, goeiste!
168 Jesus het gesê: “Hierdie dinge wat Ek doen, sal julle ook
doen, selfs groter, want Ek gaan na My Vader.” Geen onduidelike
klank nie; niks nie.
169 Petrus het gesê, op die Dag van Pinkster, in Handelinge 2:38:
“Bekeer julle en word elkeen van julle gedoop in die Naam van
Jesus Christus, tot die vergewing van julle sondes, en julle sal
die gawe van die Heilige Gees ontvang.” Dis geen onduidelike
klank nie.
170 Daar was nie ’n plek in die Bybel, êrens, van Génesis tot
Openbaringe, waar God ooit ’n persoon “besprinkel” het nie. Dis
’n onduidelike klank. Daar was nooit ’n plek waar enigiemand
gedoop was op enige ander manier as in die Naam van Jesus
Christus nie. Enigiets teenstrydig, is ’n onduidelike klank.
171 Lees die Bybel. Diswaarvan die Evangelie gemaak is. Hierdie
is die Saad. Die Saad sal Sy vrugte dra. Sjoe! Soort van warm,
nie waar nie? Maar dis goed.
172 Die soort Vuur wat ons nodig het, is “Heilige Gees en Vuur,”
om vleeslikheid en kerklikheid uit ons uit te brand, om ons terug
te kry by seuns en dogters van God; waar hierdie intellektuele
teologie en wat jy leer hierbuite in die kweekskool, ensovoorts,
sal verbygaan, enGod in jou hart kan inkom.Dis wat tel.
173 Nie as jy ’n “Ave Maria,” sal sê, of nie as jy sal afgaan en die
Apostoliese Geloofsbelydenis by die Protestante kerk opsê nie;
dit het niks Daarmee te doen, nie ’n ding nie.
174 Jesus het gesê: “As ’n mens nie weer gebore word nie, sal hy
op geenmanier dieKoninkryk sien nie.”Amen.Geen onduidelike
klank nie, niks nie.
175 Toe Elía daar opgegaan het…Kyk, laat ek vir julle iets
wys. Toe Elisa vir Elía dopgehou het, het hy boontoe gegaan en
hom dopgehou. Gesê: “Wat wil jy hê?” ’n Tipe van Christus en
die kerk.

Hy het gesê: “Ekwil iets sien.” Gesê: “Watwil jy hê?”
176 Hy het gesê: “Ek wil ’n dubbele porsie van jou Gees hê
jy weggaan.” Dit was ’n honger. Dit was teologie. Dit was

intellektueel. Hy het gehonger daarna. Sy verstand wou dit hê.
Sy siel het uitgeroep daarna.Dit beteken nie hy het dit gehad nie.
177 Elía het gesê: “Jy het ’n moeilike ding gevra. Maar as jy my
sienwanneer ekweggaan, goed, sal Dit na jou toe kom.” Broer, hy
het daardie profeet dopgehou, elke bewegingwat hy gemaak het.
178 En toe daardie laaste oproep gekom het, en Elía Boontoe
geroep is, om in die Teenwoordigheid van God te verskyn, het
God vir hom ’n strydwa-rit afgestuur. Glorie! O, goeiste! Vir hom
’n strydwa afgestuur, met perde van strydwa…perde van Vuur,
en ’n Vuurwa. Gesê: “My geliefde dienskneg, klim op! Dit was
wel gedaan.”
179 Gesê: “Goed, Elisa, ek sien jy hou my dop.” Hy trek sy jas uit
en gooi dit terug.
180 Daardie selfde jas opgetel en dit aangetrek. Geen
onduidelikheid nie. Afgestap na die rivier! Halleluja! Hy het
gesien wat Elía gedoen het. Hy het dit vir hom oopgemaak,
om oor te gaan na daardie kant. Hy het gesê: “As Hy steeds
dieselfde is, en Sy Gees is op my, sal dit weer oopgaan.” Geen
onduidelikheid nie. Hy swaai dit om, en hy het gesê: “Waar is
die God van Elía?” En die see het in twee verdeel van kant tot
kant, en hy het oorgestap. Het julle opgelet? Hy hoef nie na
die skool van die profete toe te gegaan het om enige opleiding
te kry nie. Glorie! Sjoe! Geen geleerdheid in daardie seun nie,
en hy het geloop! Intellektuele teologie was verby. Hy het dit
in sy siel gehad. Hou hom dop, hy het gedoen soos wat Elía
gedoen het.
181 Jesus het gesê: “Dieselfde beker wat Ek drink, sal julle drink.
En dieselfde doop waarmee Ek gedoop is, sal julle mee gedoop
word. En dieselfde dinge wat Ek doen, sal julle ook.” Wat het
Hy gedoen? In tale gepraat, duiwels uitgedryf, die Evangelie
verkondig, die siekes genees. Dieselfde ding wat Hy gedoen het,
kan ons, ook. En aan die einde van ons dae, soos Hy opgestaan
het uit die dood, so sal ons ook, wat in Hom is.
182 Ek kan nie my seun laat opstaan, in die oggend nie. Hy lyk
net of hy sy dag en nag omgedraai het. Ek het gesê: “Billy jy sal
nooit enigiets beteken deur so daar te lê nie. Staan op. As jy niks
meer doen as net uitgaan en jou tande borsel, en buite uitgaan in
die erf, na jou motor kyk, en weer inkom en gaan sit, en lees nie.
Moenie in die bed lê; nikswerd, luiheid nie.”
183 God wees hierdie luihartige Christene genadig, nikswerd
geword het; soveel Daarvan weet, en so min vir ander mense
Daarvan vertel.

Hy het gesê: “Pappa, ek kan net nie vroeg opstaan nie.”
184 Ek het gesê: “Kyk, Billy, een van hierdie dae, gaan jy nie
’n pappa hê om vir jou te sorg nie. Pappa gaan weg wees, een
van hierdie môres. Jy gaan in die kamer inkom en kyk, miskien.

Pappa sal daar lê. Jy sal hom skud, maar hy sal nie wakker word
nie.” Ek het gesê: “Dan sal hulle my ondertoe neem, na hierdie ou
kerkie toe, in ’n kis. Jy sal verbygaan, jou sakdoek in jou hand,
aan die huil; afkyk, sê: ‘Dis my ou pappa. Ek wens ek het na
hom geluister.’” Ek het gesê: “Maar onthou, Billy, ek was altyd
’n vroeg opstaner.”
185 Halleluja! [Leë kol op band—Red.]…salige basuin blaas, sal
ek opkom in die eerste opstanding. Ek glo in vroeg opstaan,
(halleluja), een glorieryke dag, deur die genade van God. Ek glo
hierdie Evangeliewat ek preek. Ek gloDis die eerlikeWaarheid.
186 Elisa se kleed het nie ’n onduidelike klank nie. Daar’s geen
onduidelike klank nie.
187 Die Kongreslid Upshaw… Daar was geen onduidelike
klank toe die Heilige Gees vir my daarbo gesê het, voor die
dokters selfs die amoeba kon vind. Daar was geen onduidelike
klank, toe die dokters gesê het ek was sterwend nie, en dit was
God wat my genees het. Dit was geen onduidelike klank nie. Dit
was geen onduidelike klank, by Green se Meul daardie nag, toe
die Engel van die Here na my toe geloop het, Hy gesê het: “Vir
hierdie rede is jy in die wêreld gebore,” nie. Geen onduidelike
klank nie!
188 Ek het gegaan en met ’n paar predikers daaroor gepraat.
Hulle het gesê: “Billy, jy het ’n nagmerrie gehad.” Maar daar is al
’n miljoen siele gewen vir Christus. Daar was geen onduidelike
klank nie. Dit was die stem van God wat praat met ’n armlastige.
Geen onduidelike klank nie. O, ek kan net nie preek wanneer ek
daaraan dink nie.
189 Ek het vir die vrou vertel, ’n tyd gelede. Ek mag dit voorheen
hier vertel het. Julle ken my familie se agtergrond. Ek is lief
vir my pappa. Hy het heengegaan. Hy het in my arms gesterf,
aan die bid. Maar hy het gedrink. My hele familie het gedrink.
Hulle het groot, skadelike dinge gedoen; steeds, skande vir die
gemeenskap. My broers drink; nie omdat ek wil hê hulle moet
nie. Ek ween vir hulle, bid vir hulle, alles.
190 Dit was altyd, voor God my geroep het, sou ek op die straat
staan, en praat; iemand, hulle…As gevolg van die naam, sou
hulle, o: “Branham? Oooh!” weggaan. Iemand anders kom verby,
soek na iemand, sê: “Kom weg van hom af!” Goed, dan sou hulle
weggaan. Hulle sou nie met my praat nie.
191 Ek het vir die vrou gesê, nou die dag: “Nou moet ek wegglip
na die woude iewers en wegkruip, om mense te keer, van regoor
die wêreld, om te kom.”
192 Wat het dit gedoen? Omdat ek baie studeer het? Omdat ek
teologie geleer het? Omdat ek ’n geleerdheid het? Omdat ek by ’n
kerk aangesluit het? Nee. Dit sou ’n onduidelike klankwees.

193 Maar iets het eendag, onderin my hart, weerklink, nie in my
verstand nie, in my hart. God het ingekom. Dit was sedertdien so
goed. Dis onuitspreeklike genade.
194 Nou die dag was ek verstom bo enigiets wat in ’n lang tyd
gebeur het. Ek’s ’n groot liefhebber van die natuur. Julle weet ek
is. Ek is lief vir diere. Ek dink net hulle is wonderlik. Ek het in
my deur gesit. Broer Leo en Gene was daar. En Broer en Suster
Wood was daaronder. En klein Billy Gillmore, die melkman, het
daar gestaan. En om tienuur in die oggend, het daar iets in die
pad afgekom, wat mank geloop het, ’n been gesleep het. Dit het
by my hek ingedraai, en opgekom na my trappe. Dit was ’n ou
buidelrot, teen tienuur in die dag.
195 Hulle is blind op daardie tyd van die dag. Hulle is heeltemal
blind, in daglig. Hulle is ’n nagdier wat in die nag rondhardloop.
Hulle jag, en jag rond, en kry hulle kos in die nag. Almal van julle
weet dit. ’n Buidelrot is ’n eetbare dier.
196 En hy het by die hek ingedraai. Ek het uitgegaan na die
buidelrot toe. Ek het ’n hark geneem. Ek het gedink: “Vreemd!
Hymag blindwees.Wat laat hom optree en opstaan soos dit?” Ek
het die hark oor hom gelê. En hy het omgedraai en na my gekyk,
en gegrom. Ek het gedink: “Daar is iets vreemds.”
197 En ek het net afgekyk in haar buidel. ’n Buidelrot is een ding,
behalwe die kangeroe, daar’s net twee wat ’n buidel het waarin
hulle hulle kleintjies dra. En in die buidel van die buidelrot, het
sy agt of nege klein, haarlose babatjies gehad. En ’n hond het
haar beetgekry, of ’n motor; haar been gebreek, haar skouerbeen.
Groen vlieë oraloor haar; maaiers in die ore, ensovoorts. En hier
het sy, so aangestrompel. En sy het gegrom, want sy het gedink
ek wil haar kleintjies beetkry.
198 Ek het gesê: “Daardie buidelrot het meer moederlikheid in
haar as baie vroue, veral hierdie vrou wat haar babatjie in die
rivier gegooi het, nou die dag, om ontslae te raak daarvan.” Ek
het vir Gene en Leo gesê, wat daaragter sit, ek het gesê: “Kom
hier en ek sal vir julle ’n preek leer.” Ek het gesê: “Kyk na die
sedes van hierdie vrou. Kyk na die sedes van hierdie dame. Dis ’n
stomme dier, maar sy is meer van ’n dame as veertig persent van
die Amerikaanse vroue.” Reg. Ek het gesê: “Sy het net omtrent
’n uur om te leef, as ek so na haar kyk, maar sy sal daardie uur
spandeer deur te veg vir die oorlewing van daardie kleintjies. En
hierdie vroue gaan hier uit en kry babatjies, en versmoor hulle,
en verdrink hulle, en gooi hulle in die vuur, en dinge; erger as
honde, erger as diere.”
199 Die dametjie wou nie wag nie. Sy wou nie eers tydelik stop
nie. Sy het reguit na my trappe toe gegaan; en, uitgeput, daar
gelê. Ons het haar probeer opkry. Sywasweg. Sy het nog gekreun,
so geweldig gely.

200 Mev. Wood het gekom, en Mnr. Wood en hulle, gesê: “Broer
Branham, ek dink die menslike ding om te doen, wees, om die
buidelrot dood te maak. Daardie arme babatjies sal van honger
doodgaan.” Gesê: “Dis die enigste ding wat jy kan doen, dit
sou doen.”
201 Iemand anders het verbygekom en gesê: “Broer Branham, sal
jy nie die buidelrot doodmaak nie?”Gesê: “Maak haar dood. Sy is
sterwend.” Gesê: “Sy lê daar en ly.” Gesê: “Haal die kleintjies uit
en maak hulle dood. Dit sal beter wees vir hulle.” Gesê: “Hulle
het nie ’n siel nie. Dis net ’n arme stomme dier, net ’n dier.” Gesê:
“Die arme goedjies sal doodgaan van die honger. Die arme ma
wat daar lê, en daardie babatjies wat daardie melk drink van
haar, en jyweet inwatter toestand sywas,” gesê: “hulle sal sterf.”
202 Gesê, ek het gesê: “Dis waar, ek’s ’n jagter, maar ek’s nie ’n
moordenaar nie.” Ek het gesê: “Ek hou daarvan om te jag, maar
ek maak nie net dood om dood te maak nie. Dis ’n moordenaar.”
Dis reg. Ek maak niks dood wat ek nie kan eet, of iets wat ek nie
kan gebruik, of iets wat vernietig nie. Nie doodmaak om dood te
maak nie; dis ’n moordenaar. Kon dit nie doen nie. Ek kon dit net
nie doen nie.
203 En ek het geweet verstandiglik, in die verstandelike sfere,
op die regte manier van dink, sou die menslike ding wees, om
te doen, sou wees om die buidelrot en daardie kleintjies dood te
maak. Die buidelrot was sterwend, sou nooit weer bykom nie. En
die kleintjies sou doodgaan van die honger. En om daardie suur
melk te drink van hulle moeder, sou waarskynlik doodgaan van
ellende. Die beste ding om te doen is om hulle uit hulle ellende
te verlos. Dit was die verstandige ding. Maar Iets hieronder wou
my dit net nie laat doen nie.

Skares het begin kom. Ek het ’n oproep gehad, uitgegaan.
204 Daardie aand, het ek en Broer Wood uitgery op die pad, en
Suster Wood en my vrou. Afgekom, van bo rondom Scottsburg,
waar ek probeer het om my verstand ’n bietjie te laat rus. Broer
Wood het gesê: “Het jy daardie klein hondjie daaragter in die
pad gesien?” Gesê: “Dit gaan raakgery word.” Ek het my motor
omgedraai en teruggegaan. Ons het die arme outjie opgelaai.
205 Hy was vol vlooie en luise, en brandsiek het hom opgevreet.
Wel, wat sou die verstandige ding wees om te doen? Hom dood te
maak. Ek kon dit nie doen nie. Ek het die outjie huistoe gebring,
vir my bietjie vlooipoeier gekry en hom gespuit, vir my bietjie
brandsiekmedisyne gekry; vir hom ’n goeie, ordentlike maaltyd
gegee. Hom weggesteek daarbo, om te probeer om die outjie
gesond te kry. Hy wil lewe.
206 Daar is iets omtrent lewe wat eg is. Moenie Christelikheid
naboots nie. Kry Lewe! Lewe! Hoef nie net jouself te forseer nie,
te sê: “Wel, ek’s ’n Christen, ek behoort nie dit te doen nie; ek
behoort nie dat te doen nie.” Lewe!Daar’s Eenwat vir jou omgee.

207 Daardie aand, om tien-dertig of elfuur, het daardie buidelrot
steeds bewusteloos gelê; groen vlieë oral daaroor, skouer
uitgebreek; wat daar lê en ly, sterwend.
208 Lank, later, het Billy ingekom. Daar het die ou buidelrot gelê,
wat daarbuite lê, daardie kleintjies wat probeer om die bietjie,
meer melk van haar te drink, lewe wat van die moeder af kom. Sy
het steeds vreeslik gekreun. Sy sou probeer opstaan, en sy kon dit
nie doen nie. Sy sou probeer opstaan, en sy kon dit nie doen nie.
209 Ek kon nie daardie arme ou buidelrot uit my gedagtes kry
nie. Ek het gedink: “God, ek behoort in te gaan en ’n geweer te
kry en daardie buidelrot dood te maak, maar ek kan dit nie doen
nie.Wat’s fout, Here?” Ek het heen-en-weer op die vloer geloop.
210 Daglig het gekom. Ou buidelrot wat daar gelê het. Ek het
teruggegaan, gedink: “O God, daar is sy, daardie warm son, wat
reg opmy trap lê.” Begin terugstap oor die vloer.
211 Die dierbare Heilige Gees het my gestop, gesê: “Jy het haar ’n
dame genoem. Jy het opgekom vir haar, omdat sy ’n ware moeder
is. En Ek het haar na jou huis toe gestuur om voor gebid te word,
en jy laat haar daar lê soos ’n vrou op jou drumpel.”
212 Ek het gesê: “God, vergewe U onnosel dienskneg.” Ek het
daar uitgeloop en gesê: “God, as—as U genadig genoeg is om
met ’n stomme dier te werk, wat genoeg van ’n dame is om
haar babatjies groot te maak, om ’n onkundige buidelrot na my
drumpel toe te stuur om voor gebid te word, O God, genees die
buidelrot. In Jesus’ Naam, bid ek.”
213 Die ou buidelrot het omgedraai en na my gekyk; opgestaan
op haar voete, haar babatjies opgetel en hulle daarin gesit. En
asof om haar kop te knik, en gesê: “Dankie.” En afgesit na die
woude, in vreugde. Sy weet baie meer as predikers, partymaal.
Sy sal die leiding van die Heilige Gees volg. [Broer Branham klop
drie keer op die preekstoel—Red.] As God met ’n buidelrot kan
werk, hoeveel te meer kan Hy met ’n mens werk, as hulle net
sou…?…Geen onduidelike klank daaraan nie. God gebruik
diere om dienste te onderrig. Doen dit beslis.
214 Hy het eenkeer ’n muil gebruik, om ’n afvallige prediker
te bestraf.
215 Groot Sint Francis van Assisi, waarop julle Katolieke mense
aanspraak maak as ’n Katoliek, maar hy was nie. Hy het net
so hard teen die Katolieke kerk protesteer as wat ek doen.
Maar daar was geen ander kerk in daardie dag nie, so hulle
het hom geneem en hom ’n heilige genoem. Toe hy oorkant
op die straat gegaan het, om dieselfde Evangelie te verkondig
wat ek nou verkondig, [Broer Branham klop sewe keer op
die preekstoel—Red.] het die voëls in die bome gekwetter. Hy
het gesê: “My sustertjies, ek gaan die Evangelie van Jesus
Christus verkondig. Bly stil terwyl ek preek.” En elke voël het
sy mond gehou.

216 Daar is geen onduidelike klank nie. Ons lewe in die
Teenwoordigheid van die Here Jesus Christus. Sy seëninge
is hier.
217 ’n Godwat ’n vliegtuig op die grond kon hou daar oorkant, en
dit kon vertraag om die onthalwe van ’n arm, onkundige, swart
vrou, wat nie haar ABC’s geken het nie, om haar seun te genees
van ’n geslagsiekte. Julle ken die storie.
218 God, wat kan praat met ’n onkundige buidelrot, wanneer
daar predikers in hierdie stad is wat sal lag oor Goddelike
genesing; mense wat hulle neus sal optrek en sê ek was “mal,”
omdat ek dit leer. En God wat met ’n onkundige buidelrot werk,
omdat sy ’n dame was, omdat sy haar kinders liefgehad het,
omdat sy gereedwas om vir hulle te sterf. DieselfdeGod!
219 Ons is hier na die aarde toe gestuur vir verskillende dinge.
Party word gestuur om die Evangelie te verkondig. Party word
gestuur om te profeteer. Party word gestuur om die gebed van
geloof te bid. Party het gawes van genesing.
220 En dieselfde God wat oorkant in ons kamer gepraat het
daardie aand, of hieronder op die…gery het in daardie visioen,
en vir my gesê het Broer Bosworth lê op die randjie van die
dood, daar oorkant in Suid-Afrika. En die Heilige Gees het
die telegram hiernatoe geklop met vier-en-twintig uur. Daardie
selfde God, dieselfde God het gekom, uit respek vir getrouheid.
O God, seën hulle hart.
221 Getrouheid! Ek sal die laaste druppel van my bloed gee vir
die swartste of geelste vrou in hierdie wêreld, wat getrou souwou
leef aan haar man. Ek sal sterf vir haar, soos wat ek sou vir my
eie vrou. Ek respekteer, as ’n dame.
222 Wat dink julle het Jesus Christus gedoen? En waarom kan—
kan jy nie getrou wees aan Hom, en om jou selfsugtigheid,
jou afsydigheid te versaak nie? Kan jy nie jou kerk versaak,
onbenullige dingetjies, en naHom toe kom en getrouwees nie?
223 Daardie arme onkundige buidelrot, en die Heilige Gees…
En ek daarbo op vakansie, nie eers deurgebid nie, en daardie
arme dame buidelrotjie het gelê voor my drumpel. Toe die son
warm was, het sy getrou daar gelê. Toe die nag gekom het, sou
haar oë oopgaan, sy kon sien. Maar die Heilige Gees wou haar nie
laat gaan nie. Sy het heelnag daar gelê. Sy kon nie opstaan nie.
224 En toe, vroeg in die oggend, wat wys sy het omtrent vier-en-
twintig uur daar gelê, en gewag vir haar beurt om voor gebid te
word, want sywas ’n dier. En toe dieHeiligeGees gesê het: “Gaan
daar uit en bid vir haar,” het dieGod van dieHemel haar genees.
225 Sy het vinnig haar babatjies in haar buidel
bymekaargemaak, en omgekyk na my, met die hartseerste oë
wat ek nog ooit gesien het, asof om te sê: “Dankie, gawe heer.”
En af met die pad het sy gegaan.

226 Sy het by vier ander huise verbygegaan, nader aan die pad
as myne, om by my hek in te draai. Een, twee, drie, vier; vyfde
een het sy ingedraai, J-e-s-u-s. Sy het by die hek ingeval. Sy het
nie daarbuite in die bosse gewag nie. Sy het nie in die skaduwee
gewag nie. Sy het deur die son gegaan, om by die drumpel te kom.
Sy het geduldig daar gelê, (nie gegrom nie, nie gekla nie), gewag
vir haar beurt om voor gebid te word.
227 En toe, toe ek die Heilige Gees gehoorsaam het, het God
die gesondheid van die buidelrot herstel. Sy het haar babatjies
opgetel en teruggegaan na haar blyplek. Geen onduidelike klank
nie. God, wat die vere in die voëls se vlerke tel, weet waar elkeen
van hulle is. Die God wat die hare op jou hoof tel; God wat op die
vleuels van die môre ry; Hy wat die hemel en aarde geskape het,
ken elke skepsel en elke wese. Hy is God. Hierdie is Sy Woord.
Hemel en aarde sal verbygaan, maar Dit sal nooit nie. Moenie
mislei word deur die doktrine vanmense nie. GloGod, en lewe.

Sal ons bid!
228 Hemelse Vader, in die Naam van die Here Jesus, U geliefde
Seun; geen onduidelike klank nie, geen onduidelikheid hieroor
nie. Hy is die Seun van God. Hy is maagdelik gebore. Hy het
hier gekom onder die Krag van God. Hy het hier gekom deur die
maagd Maria.

Hy het gely, gebloei en gesterf, onder Pontius Pilatus. Toe
hulle wou, Hom uitgelewer het, het die Jode Hom gekruisig, en
die Regverdige ontken. En daar staan geskrywe: “Waarom woel
die nasies en bedink die volke ’n nietige ding?”
229 O God, waarlik, deur U hand uit te strek om te genees,
dat tekens en wonders in die laaste dae gedoen kan word, om
te bewys dat hierdie die vroeë en laat reën is. Die Krag van
God is hier. Die Seun het geskyn op die Dag van Pinkster, op
die Oosterse mense. Dit skyn nou op die Westerse. Hulle het
Dit bespot en uitgelag, en gesê Dit was skyngeloof, en hulle
“hekse, en fortuinvertellers, en ongelowiges genoem,” en hulle
selfs doodgemaak, hulle verbrand op die brandstapel, en hulle in
olie gegooi. Maar Uwasmet hulle, om hulle te verlos.
230 U is hier vandag. U is hier, vir die afsluitingsuur, vir selfs
groter seëninge: “want die vroeë en die laat reën sou saamkom.”
231 En nou, Vader, as daar enige onsekerheid in enige persoon
se ondervinding is, in hierdie vertrek; bid ek, Vader, in hierdie
uur, dat hulle hulle geloof sal beperk, nie tot hulle verstandelike
manier van dink nie, nie tot redenasie volgens die mens
se doktrine nie, maar tot die geloof in God se Woord, tot
ewigdurende Lewe. Hierdie seëninge vra ons in Jesus’ Naam,
U Seun.
232 Met ons hoofde gebuig, wonder ek of daar nou ’n persoon
hierbinne is, wat eerbiediglik hulle hand sou opsteek? En sê: “Ek
doen dit, nie tot die prediker nie, maar tot God. God, verander

my denkwyse. Ek het probeer redeneer hoe hierdie dinge sou
wees. Ek het probeer redeneer wat my bure sou sê as ek ooit
wedergebore sou word, as God my ooit op so ’n wyse sou seën,
dat ek sou skree, as God my ooit op so ’n wyse sou seën, dat ek ’n
ondervinding sou hê wat my sou laat huil, en ek my kennisse sou
moes verlaat. Ek het dit alles probeer uitredeneer, God. Maar,
vandag, sal ek nie meer redeneer nie. Ek steek net nou my hand
op na U, God, en sê hierdie is my getuienis. As U redenasies uit
my sal wegneem, en my siel sy plek sal laat inneem om U Woord
sonder redenasie te glo, sal ek glo dis ’n duidelike klank wat vir
my gegee is.” Sal jy jou hand opsteek? Enigiemand in die gebou,
waar jy ook al is. God seën jou, jou, jou, en jou, en jou, en jou.
Omtrent vyf-en-tagtig persent van die gebou.
233 ’n Redenasie? “Verwerp redenasie.” Verwerp hulle. God wil
nie hê jymoet redenasie hê nie. Redenasie probeer altyd ’n uitweg
vind. Geloof redeneer nie. Geloof glo net. Jou verstand, wat jou
laat redeneer. Dis ’n leuenaar. Die leuenverklikker bewys dit.
God se Bybel bewys dit, eerstens. Maar jou siel is onsterflik,
broer, suster. Jou redenasievermoë sal jou verlaat wanneer die
dood jou tref, maar jou siel sal met jou wees deur die Ewigheid.
Sal jy nie God seWoord vandag glo enHom aanvaar nie?
234 In ’n woord van gebed, sal nog iemand jou hand opsteek? Sê:
“Onthoumy nou, Broer Branham, terwyl jy bid. Ek wil redenasie
verwerp.” God seën jou, dametjie. Daar’s nog een. God seën jou,
broer, ek sien jou. God seën jou, broer, ek sien jou. God seën
jou, broer. Jy, ja, suster. Iemand anders? Iemand anders steek jou
hand op, sommer gou. Sê: “Onthou…” God seën jou, dierbare
broer. God seën jou, broer. Verwerp redenasie. God seën jou,
suster, ek sien jou hand. God seën jou, suster, ek sien jou hand.
Moeniemeer redeneer nie. Glo net. God seën jou, suster.
235 Iemand anders, net voor ons nou bid? Ek gaan bid en God vra
dat Hy julle sal help. Hy sien jou hand. God seën jou, jongman,
ek sien jou hand. Iemand anders? God seën jou, broer, ek sien
jou hand.
236 O, die geseëndheid om te glo! Die seën om dit nie te probeer
uitdink nie. Die seën om net te rus op God se Woord, en te sê:
“Dis waar,” en aan te gaan. Dis Lewe. Dis Lewe. Dis om regtig
te lewe.
237 My dierbare, liefdevolle, ou skoonma wat hieragter sit, toe
ek haar gister daarvan vertel het. Sy het gesê: “Billy, ek het ’n
wekker gehad, wat ek dit nie kon laat loop nie.” Gesê: “Ek kon
net nie sonder daardie wekker klaarkom nie. Ek nie geld gehad
om vir my ’n ander een te koop nie.” So gesê: “Ek het gekniel en
gesê: ‘God, laat daardie wekker loop vir my, sal U?’” Sy sê sy het
opgekyk, en dit het begin loop, net perfek loop.
238 Haar yskas, het sy gesê, ’n paar dae daarna, wou nie
ontvr-…het aanhou ontvries; net ’n klein deeltjie waar dit die

ys sou behou. Sy het alles gedoen wat sy kon, om te keer dat dit
ontvries, om te keer dat dit ontvries, want sy kon nie haar botter
en goed daarin hou nie. Arme ou ding, sy’s ’n weduwee.
239 Haar man is in die Heerlikheid. Dis my skoonpa. Hy het sy
laaste getuienis gegee, hier oorkant aan my linkerkant, voor hy
Huistoe gegaan het.
240 Sy het gekniel, geweet sy het nie geld om nog ’n yskas te
koop nie. Sy het gesê: “God, sal U my weer genadig wees? U ken
my. Laat my yskas weer vries, sal U?” Gesê sy het opgestaan en
gegaan en in haar yskas gekyk, en dit was rondom gevries.
241 Wees eenvoudig. Vra net. Moet dit nie probeer uitdink nie.
Moet dit nie probeer bestudeer nie. Glo dit net. Moet dit nie
uitdinkmet die verstand nie. Glo dit net met jou siel.
242 Ons Hemelse Vader, baie het hulle hande opgesteek vanmôre.
Hulle verlang gebed. Ek bid, God, dat hierdie die finale
aanraking sal wees, vandag; hulle nie meer sal redeneer nie;
hulle gelowig hier sal weggaan. Skenk dit, Here. Dis ’n duidelike
klank. Dis die Evangelieklank, die glorieryke jubeljaar. Die tyd
van verlossing is hier.
243 Sal U nie, asseblief, Vader, elkeen van hulle onder U
liefdevolle sorg neem nie? En gee hulle nou die opregte melk
van die Evangelie. En as hulle dit alreeds geneem het, mag hulle
nou die sterk spyse ontvang, en volledige Christene word, om nie
meer te skinder saam met die wêreld, en deel te neem aan die
wêreld nie; maar regte mans en vroue te wees, wat die duidelike
klank glo, dat die Evangelie waar is, maak nie saak wie sê Dit is
nie. Die Bybel, elke Woord, is waar. “Mense leer die gebooie van
mense as Doktrine.” Maar God se Woord sal nooit faal nie. Mag
hulle Dit glo, vandag.
244 En hulle wat nie hulle hande opgesteek het nie, eintlik
oortuig, maar nie hulle hande opgesteek het nie, ons bid vir hulle,
ook, Here, dat U hulle genadig sal wees. Hierdie seëninge vra
ons, Vader, want eendag kom ons by die Oordeel. En vanmôre se
Boodskap sal vertoon word op daardie Dag. En mag hulle siel
dan nie by hulle spook, om te sê: “Jy moes dit gedoen het,” nie.
Maar mag daar vrede in die vallei wees wanneer hulle deurgaan.
Want in Jesus’ Naam vra ons dit.

…van Eeue, geklief vir my,
Laat ek myself verskuil in U;
Laat die water en die Bloed,
Uit U gewonde sy gevloed
Maak van sonde dubbeld vry,
Red van toorn en reinig my.

245 Dierbare God, as daar vandag in die midde van die mense,
enige beproewinge, enige siektes is, enigiets wat verkeerd is
met hulle fisiese wese; ons bid, Vader, terwyl die Heilige Gees
hier is, net die seëninge aan die uitskree, ons siele reinig van

ongeregtigheid, deur die Bloed van die Here Jesus, die Seun van
God. Mag Hy, vandag, met Sy groot oortuigende Gees, Sy groot
genesingsdeugde, elke skoon siel na Gólgota oorkant laat kyk en
sê: “Daar is Hy deurboor vir my oortredinge, en deur Sy wonde
het daar vir ons genesing gekom.” Skenk dit, Here.

246 Nou, met ons hoofde gebuig. As daar enige is om voor gebid
te word, vir siekte, sal julle op julle voete staan, waar julle ook
al is. God seën julle. Dis reg, staan net reguit op. [Leë kol op
band—Red.]

…fontein,
Vry vir almal, die genesingsstroom,
Wat vloei van Gólgota se berg.

In die kruis, in die kruis,
Wees my glorie altyd; (O God!)
…my weggeraapte siel
Rus vind oorkant die rivier.

247 Dierbare Hemelse Vader, U sien al hierdie wat staan, Vader.
Hulle staan, getuienis, dat hulle U glo, Vader.

248 U Wat daardie arme ou buidelrot in die hek kon instuur!
U Wat daardie groot, gevaarlike bul, wat daar gestaan het, en
kon laat terugstaan! U Wat daardie perdebye in die nes kon laat
ingaan! UWat daardie hond kon lewendig maak, my ou hond, na
hy sestig myl per uur getrek is, vir twee ure, daar verstyf gelê het,
dood. Ek het die ou ding liefgehad. Gebed het hom bygebring.
Gebed het daardie buidelrot se been en skouer op sy plek gesit,
daardie moedertjie, haar jubelend teruggestuur na die woude!
Die hand van die lewende God!

249 Hierdie Christene het hulle hande op mekaar gelê, Here. En
ek het my hande op hierdie broer gelê, as om ’n aanrakingspunt
te gee vir almal in die gebou. Ons is gelowiges, Here. Ons glo
hierdie dinge. Ons het U lief.

250 Geen onduidelike klank nie. Ons het U die siekes
sien genees, die dooies opwek, bose geeste uitdryf, kankers
wegneem, die kreupeles laat loop, die siel red, die gelowige
heilig maak, vul met die Heilige Gees, onsterflike Lewe gee;
hulle hoor sterf, en prys, en getuig, en God verheerlik, glo dat
U weer gaan kom.

251 Ons het hulp nodig, Here. Skenk, Here, dat alles waarvoor
gevra word, toegestaan sal word. Siele gered sal word, bo alles;
afvalliges herstel sal word. En ons bid dat siek liggame net nou
genees sal word. Ek stuur hierdie gebed van geloof uit in Jesus
Christus’ Naam, vir die genesing van die siekes, die redding van
die siel, herstel van hulle wat buite is, deur Jesus’ Naam.

My geloof kyk op na U, (Sal ons staan!)
U Lam van Gólgota,
Goddelike Verlosser;
Hoor my nou wyl ek bid,
Neem al my skuld nou weg,
Of laat my nooit afdwaal
Van U af weg.

252 Nou julle wat kan, steek op julle hande, terwyl ons
hierdie sing.

Wyl ek lewen’s donker doolhof loop,
En droefheid my omvou,
O, wees U my Gids;
Laat duisternis verander in dag,
Vee hartseer trane af,
Of laat my nooit afdwaal
Van U af weg. 



DIE ONDUIDELIKE KLANK AFR55-0731
(The Uncertain Sound)

Hierdie Boodskap deur Broer William Marrion Branham, oorspronklik gelewer
in Engels op Sondagoggend, 31 Julie 1955, by die Branham Tabernakel in
Jeffersonville, Indiana, V.S.A., is geneem vanaf ’n magnetiese bandopname en
onverkort gedruk in Engels. Hierdie Afrikaanse vertaling is gedruk en versprei
deur Voice Of God Recordings.

AFRIKAANS

©2019 VGR, ALL RIGHTS RESERVED

VOICE OF GOD RECORDINGS, SOUTH AFRICA OFFICE

58 DISA ROAD, ADMIRAL’S PARK, GORDON’S BAY 7140 WESTERN CAPE

REPUBLIC OF SOUTH AFRICA

VOICE OF GOD RECORDINGS

P.O. BOX 950, JEFFERSONVILLE, INDIANA 47131 U.S.A.
www.branham.org



Kopiereg kennisgewing

Alle regte voorbehou. Hierdie boek mag gedruk word op ‘n 
tuisrekenaar vir persoonlike gebruik of om uitgegee te word, 
gratis, as ‘n middle om die Evangelie van Jesus Christus te 
versprei. Hierdie boek kan nie verkoop word, op groot skaal 
gereproduseer word, op ‘n webtuiste geplaas word, in ‘n 
opsoekstelsel geberg word, vertaal word in ander tale, of 
gebruik word om fondse in te samel, sonder die uitdruklike 
geskrewe toestemming van Voice Of God Recordings®, nie.

Vir meer inligting of vir ander beskikbare material, kontak 
asseblief:

Voice of God RecoRdinGs
P.o. Box 950, JeffeRsonVille, indiana 47131 U.s.a.

www.branham.org


